
Lungisa o dula motseng wa go bitšwa
esiKhaleni goba Lefelo la Lešata.

Batho ba bangwe le bona ba o bitša  
Lešoba-Lebotong.



“Ke ka lebaka la eng go na le lešoba lebotong?”
Lungisa a botšiša mmagwe.

“Ke ka gobane yo mongwe wa batho ba  
lewatleng o dirišitše hlogo ya hlapi ye kgolo  
go thuba leboto gore a fihlelele mosadi yo a  

bego a mo rata.”



“Go a kgahliša,” a realo Lungisa.



“Ke ka lebaka la eng go na le lešoba
lebotong?” Lungisa a botšiša morutiši

wa gagwe.



“Ke ka lebaka la gore maphoto a bethile
leswika mengwaga ye dimilione,

gomme a dira lešoba leswikeng la
mohlaba,” a realo morutiši wa gagwe.



“Go a kgahliša,” a realo Lungisa.



“Ke ka lebaka la eng go na le lešoba lebotong?” 
Lungisa a botšiša koko wa gagwe.

“Gore badimo ba rena ba kgone go re fihlelela.” 

“Go a kgahliša,” a realo Lungisa.



“Ke ka lebaka la eng go na le lešoba lebotong?” 
Lungisa a botšiša mmane wa gagwe.

“Ke lefasetere la go ya go Modimo.”

“Go a kgahliša,” a realo Lungisa.



“Ke ka lebaka la eng go na le lešoba lebotong?”
Lungisa a botšiša mogwera wa gagwe.

“Ke ka gobane sekepe se thutše lebota.”

“Go a kgahliša,” a realo Lungisa.



“Ke ka lebaka la eng go 
na le lešoba lebotong?”

Lungisa a botšiša ngwana 
wa gabo wa mosetsana.

“Gore buti wa ka a dule a 
botšiša dipotšišo,”  

a realo.



Gomme Lungisa a sega.



Efela o ile a tšwela pele go botšiša.

